
PERMBLEDHJE

Pema dhe roli i saj né organizimet (strukturat) tradicionale shogérore (komunitete urbane apo fshatra) né Jugun e
Shqipérisé na ¢on né marrédhéniet e lashta té njeriut me natyrén té mishéruara tek Orakulli i Dodonés. Kjo pérqgasje
pérbén qgéllimin bazé té kétij artikulli. Né strukturén e késaj gendre tradicionale kané zené vend té gérshetuara
elementé natyroré dhe shogéroré me vleré kulturore dhe funksion té caktuar shogéror. Elementé té strukturés me
origjiné shoqgérore kané si pike referimi njé elementé natyroré — pemé, kryesisht rrap, por edhe prar apo dushk.
Origjinen e kétij fenomeni dhe rezistencen né kohé duhet kérkuar te roli dhe funksioni i Orakullit t& Dodonés.
Konkluzionet gé mund té terhigen kané té béjné me pércaktimet e rolit té natyrés né jetén e banorve té kétushém,
me rolin né formésimin e identitetit té tyre kulturor dhe jo vetém.

Fjalet kyge : struktura tradicionale, pema, kisha, Orakulli i Dodonés

SUMMARY

The Tree and its role in traditional social organizations (structures), (urban or rural communities), in southern
Albania leads us to ancient human relations with nature incorporated in the oracle of Dodona. This approach
constitutes the basic purpose of this paper. In the structure of this traditional center have already taken place the
interwoven natural and social elements of cultural value and assigned social functions. Elements of the structure of
social origin have as a reference point, a natural element - the tree, mostly plane, but also prar or oak. The origin of
this phenomenon and its resistance in time should be traced back to the role and function of the oracle of Dodona.
Conclusions that can be reached regard the definitions of the role of nature in the lives of residents thereof, its role
in shaping their cultural identity and not only that.

HYRIJE

Organizimi i strukturave tradicionale shogérore
dhe kulturore né Jugun e Shqipérisé dhe mé gjeré
né Epir na gon né marrédhéniet e lashta té njeriut
té kétushém me natyrén té mishéruara tek
Orakulli i Dodonés. Studimi yné kérkon té sjell
argumente qé vértetojné kété risi.

Orakulli i Dodonés jetoi né funksionin e tij
profetik prej prehistorisé deri ne disa shekuj té
kristjanizmit. Zémrén e tij e pérbén njé pemé. Lisi

apo Valanidhja e Shénjté. Qe i pari orakull dhe
pér njé kohé té gjaté i vetmi né botén greke.

Njé funksion i tillé i dha té drejtén té vazhdojé
rrugétimin e tij deri né ditét tona. Na vjen né
formén e mesazheve té kodifikuara gé lidhen me
kulturén dhe sjelljen kolektive te njeriut te
kétushém né raport me natyrén.

Sistemi i miteve né lidhje me themelimin e
Orakullit dhe peshén e tij té papérseristshme ne
jetén shoqérore, kulturore, politike, etnike, apo
edhe individuale, jo vetém té Epirit dhe

Magedonisé sé Lashté, por dhe mé gjeré se bota
greke, ngérthejné né vetvete dy linja bazé qé i
shérbéjné botékuptimit té njeriut té késaj
hapésire pér natyrén.

E para. Orakulli i Dodonés é&shté produkt i
sistemit egzistues hyjnor i identifikuar né
kulturén e Egjeut, Kretés apo té Lindjés sé
Mesme, i mishéruar né kushtet kongrete té
Epirit.

E dyta. Ka té béjé me thelbin e kozmosit
antropoligjik té njeriut té kétushém.

Sipas kétij kozmosi pérendité nuk pérbejné njé
realitet qé ndodhet jashté njeriut dhe ka pushtet
mbi té, por jané produkt i kozmosit té tij. Kété
marrédhénie e kodifikon népérmjet objekteve
natyroré né mite dhe simbole, qé funksionojné
me mekanizma institucionesh hyjnoré dhe
njérézoré. Ky lloj komunikimi pérvijohet si
identitet kolektiv i pércaktuar si marrédhénie i
vlerave té tij né harmoni dhe ekuilibér me ato té
natyrés dhe pércakton orientimin e kulturés sé
késaj treve deri né ditét tona [4].

Nga ana tjetér na vérteton se kozmosi i njeriut té
Epirit né raport me Dodonén ka dy drejtime né
thelb té kundérta. E para, centripete gé do té
thoté se sistemi i vlerave krijuar prej tij né
raporte harmonie me natyrén, ¢oi né krijimin e
Orakullit té Dodonés. E dyta, centrifugale.
Orakulli i Dodonés, vazhdon ende edhe sot
rrugétimin e tij né formén e mesazheve té
kodifikuara gé ndikojhné né kulturén dhe sjelljen
kolektive te njeriut té kétushém [1].

Pér mé shumé se 20 shekuj Orakulli i Dodonés
funksionoi vetém pérmes njé peme. Ndértimet e
para fillojné né shekullin IV p.Kr mé ndértimin e
tembullit té Zeusit, té cilit i kushtohej Orakulli.
Aleksandri i Madh dhe Pirroja do té ndértojné
njeri pas tjetrit kompleksin arkitekturor té ndenjé
pér botén e atéhershme greke por edhe té
veganté.

Pér ne ka rendési te theksojmé se né krahé té
Pemés Orakull, zené vend tempujt. Pak me tutje
dhe pas gati dy shekujsh, u vendosen godinat e
karakterit publik, pritaneio, vouleftiro, teatri
antik, stadiumi etj dhe né vijim shtrihej qyteti

Mbartja e tradités sé Orakullit deri né
organizimet e sotme té strukturave shoqérore.
Ende dhe sot e késaj dite pema éshté mjeti
dallues pér identifikimin e njé gendre urbane apo
rurale, tradicionale apo bashkékohése né
Shqipériné e Jugut. Rreth pemés jané vendosur,
sipas etapave té zhvillimit, objekte té tjera pér
veprimtari té pérbashket: fetare, prodhuese,
artizanale, arsimore etj. Rreth késaj gendre,
vendosen, né formé rrathesh koncetriké apo
gjysémrrathesh, banesat private.

Lehtésisht konstatohet se struktura e kétyre
gendrave pérbén njé mikrografi té strukturés sé
Orakullit té Dodonés. Prané pemés, valanidhe,
dushk, rrap, ose prar, kryesisht njé pemé e fortg,
hijerendé dhe jetegjaté, éshté vendosur kisha,
objekt gé lidhet me perhapjen e kristianizmit.
Pema, si pikénisje e organizimit té gendrés sé njé
strukture tradicionale shogérore né jugun e
sotém té Shqipérisé, ruajti integritetin e vet edhe
né ato raste kur komuniteti ndérroi fené dhe
kishat u prishen. (Pema mbeti pjesé e organizimit
té tegeve tek bektashinjté)

Mé voné, kur organizimi shogéror i prodhimit u
mbéshtet te diferencimi i aftésive prodhuese,
prané pemés dhe formacionit fetar u vendosen
zejet e pérbashkéta, ose né sherbim té té gjithé
komunitetit [8]. Shumé me voné, prané tyre u
vendosen shkollat. (Né periudhén e sistemit
totalitar komunist u shtua nje element i ri,-
shtépité dhe vatrat e kulturés, té cilat, ose u
ngriten duke adoptuar objektet e kultit, ose né
pozicione té tilla ge t& ménjanonin sa mé shumé
objektet fetare, ose i prishen fare ato).

Né kété proces té gjaté historik, elementet e
karakterit shogéror té organizimit té gendrés
tradicionale urbane fituan terren né aspektin e
funksionit praktik. Kishat, atje gé s’u mbyllen, u
shtuan, shkollat forcuan poziten shoqérore, zejet
u perfeksionuan. Mégjithaté, pema rezistoi.
Rezistenca e pemeés, si objekt natyror me vleré
kulturore e estetike funksionale dhe estetike, né
organizimin e strukturés shoqgérore tradicionale
[5] dhe lidhja e saj né ményré té pazgjidhshme
me identitetin kulturor té kétij rajoni, i dedikohet
komunikimit shpirteror, metafizik e praktik té

njeriut té kétushém me pemén orakull té
Dodonés.

Aq i rendésishém dhe pérfagésues éshté pema e
Dodonés saqé, Piroja, apo Aleksandri i Madh e
pérdoren gjeresisht né sistemin embelamtik e
simbolik té tyre. Edhe Gjergj Kastrioti si princ i
Epirit pérdori frytin valanidhes si mjet zbukurimi
né pelerinén e tij zyrtare [9].

Njé tregues tjetér qé flet pér vendin e véganté gé
z&é pema né kulturén tradicionale dhe identitetin
e késaj treve pérbén fakti qé nga 308
biomonumente natyrore té Shqipérisé me
element kryesor pemen 141 gjenden né garqet
Fier, Vloré, Korcé e Gjirokastér. Vendin e paré e
zé garku i Gjirokastrés me 48 biomonumente dhe
rrethi i Gjirokastrés me 25 té tilla [6].
Karakteristiké tjetér pérbén fakti gé shumica e
kétyre biomonumenteve né Jug té vendit jané
pemé té vécanta qé lidhen me emra gendrash té
banuara, ose me vende e ngjarje historike,
ndérkohé ¢gé krejt e kundérta ndodh me
biomonumentet né pjesén tjetér té territorit té
vendit.

Marrédhéniet harmonisé sé njeriut me natyrén
dhe identiteti kulturor

«Njé kulturé éshté para sé té gjithash njé mjedis
natyror», na thoté antropologu i njohur francez
Fernand Braudel. Rasti i Dodonés na I€jon té
themi se njé mjedis éshté mbi té gjitha njé
kulturé, me kuptimin se né té éshté fiksuar né
ményré diakronike vet ményra e organizimit té
jetés sé komunitetit, dmth veté kultura dhe
identiteti i tij.

Pér té pasur njé ide mé té garté né lidhje me
formésimin e kétij identiteti né shekuj huazojmé
sistemin e Claude Lévi-Strauss [7], té pérdorur si
istrument studimi né fushén e etnologjisé dhe
mbéshtetet te raportet individ-shoqéri, natyré-
kulturé, liri-robéri dhe jeté-vdekje.

Lé té shikojmé dy ciftet e para né rezatimin
kulturor-estetik té Orakullit té Dodonés. Sipas
mitologjisé né themelet e Orakullit gendron
pema dhe zogu. Né vijim kéto dy elementé
pérbejné edhe thelbin e mitit poetik té€ kéngés
popullore dhe letérsisé té trevés pérreth.

Né krijimtariné popullore pema éshté lidhur me
vendpushimin e luftetarit i cili kur plagét i
kércenojné jetén kérkon té prehet pérjetésisht
nén hijen e tij, dhe zhurma e armeve té varura né
degét e saj té kodifikohet si mesazhe drejt jetés
mbitokésore.

Pér |. Kadarené rrapi éshté elementi natyror
pérmes sé cilit mund té simbolizohet gendresa
dhe vitaliteti i njé populli té teré

Zogu éshté protagonist i metaforizuar apo i
personifikuar qé shpalos koshiencén dhe
subkoshiencén e déshirave dhe aspiratave té
njeriut té kétushém. Ndérsa pema ka njé funksion
statik vertikal né drejtim té tokés, zogu, me
vecori mé té theksuara personifikimi, zotéron njé
dinamiké horizontale dhe vertikale drejt giellit,
pér té kontrolluar, apo komunikuar me ato
vende, ngjarje apo aspirata gé njeriu nuk i arrin
dot.

Produkt i gendrimit dhe i vlerésimit té raportit
harmonik té njeriut me natyrén éshté fillimisht
perceptimi estetik i natyrés nga njeriu.

Né kété kendvéshtrim, pema si e tillé fitoi vlera
estetike dhe ne funksionet e saj praktike né
shérbim té njeriut. Vécanérisht ato me kurroré té
madhe e me gjelbérim té pérhershém, shérbéjné
si mjete shumé té pérshtatshme pér t'i ardhur né
ndihmé bujkut e blegtorit kryesisht né ditét e
nxéhta té verés.

Né traditén popullore, pema éshté lidhur me
burimin e ujit dhe udhétarin.

Nga ana tjetér Dodona éshté djepi i universit
brilant i mitologjisé sé& lashté greke. Mbi kété
realitet dhe me njé komunikim apo mbartje té
drejtpérdrejté artistike e estetike hodhi shtat
eposi dhe letérsia e lashté greke.

Mund té vemeé re se strukturat krijuese dhe kodet
e vlerave estetike né mitet poetike té letérsisé
popullore e té kultivuar té késaj treve, burojné
tek natyra me njé komunikm aktiv me eposin
mitologjik.

Né periudhén e Mesjetés dhe mé voné,
paralelisht me eposin heroik (si karakteristiké e
pérgjithshme evropiane e frymézuar, si¢ thoté
Cabej, nga eposi i Dh. Akrités) [2] dhe baladat (si
aktualizim i arketipit té dramave njerézore té
mishéruara né mitologji dhe né letérsiné klasike),

u mbart gjallé dhe u mbrujt njé gjérdan mitesh né
formén e legjendave e tregimeve popullore si
aktualizim i fragmentarizuar i mitologjisé klasike
me elementé qé i shérbénin vlerave etike e
estetike té kohés, por mé shumé shérbenin si
kode diakronike pércaktuese té sjelljes kolektive
té komunitetit né kushte té caktuara.

PERFUNDIME

o Prej kétyre fakteve mund té kuptohet lehtésisht
lidhja e simbolit e Orakullit t¢ Dodonés dhe
simbolit té tij, pemés, me konstitucionin
shpirtéror dhe identitetin kulturor té banoreve té
késaj treve

e Rasti i Orakullit té Dodonés vérteton
pérfeksionin e larté té harmonisé né raportet qé
njeriu i késaj treve ka vendosur diakronikisht me
natyrén. Nga ana e vet harmonia e kétyre
marrédhénieve pércaktoi orientimin e kulturés sé
késaj treve.

o | réndésishém mbetet fakti gé sa mé e forté
dhe mé e gendrueshme éshté kjo marrédhénie
aq mé rezistent mbetet identiteti kulturor i
komunitetit-treves, mbartése té tij, ndaj ¢do lloj
presioni té identetiteve té tjera té karakterit
etnik-kombétar, apo shtetéror.

e Kjo strukturé tradicionale, pavarésisht nga
zhvillimet aktuale, diakronia shekullore dhe
kontradiktat qé mbart, vazhdon t’i rezistojé kohés
edhe né ditét tona.

